
Darff klagen ich nicht mehr/ als das/ gleich einer Rosen/
Die bliiht des Lebens sein/ er hab so bald verschlossen
Jn seinem Alter jung.
115 Vnd wann ein Alter hoch er endlich auch erworben
Vnd mit eim grawen Haar er wer zu letzt gestorben
Wie erst war mein Begehr/
Hett er im Himmel doch erlangt/ nicht mehr der Ehren
Jm Sarge hetten ihn die Wiirm auch nicht verzehren
120 Kont minder/ oder mehr.
Wann aber ich erst denck/ wie zu seim hochsten frommen
Du ihn hast von der Welt/ der bésen Welt/ genommen/
Vnd in dein Reich versetzt/ [72]
Danck ich dir HERR/ daf} du sein Seel vom Leib getrennet
125 Eh er was boses hier (weil hier nichts guts) erkennet
Vnd dich dadurch verletzt.
Du thust in erster Milch den Himmels weg ithm zeigen
Jn Himmel mufl man auch nur durch den Milchweg steigen
Weil noch die Vnschuld wehrt/
130 Aufl ihrem Kircker kan die Seel nie reiner kommen
Als wann in Kindheit zart/ sie wird daraus genommen
Vnd bracht auffs Himmels fehrt.
Wann/ schliefllich/ ich auch denck/ dafl dir voraus gebithret
All erstgeborne Frucht/ vnd dafl man nichts verlieret
135 Was man dir giebet HERR/
So trost ich wieder mich/ dafl ich die Schuld bezahlet
Am achten Wochens Tag/ wie du dirs aufigemahlet
Nach deim Wort vnd begehr.”
Mein liebster Sohn hat mir die bahn nunmehr gebrochen/
140 Ans Himmels Thiir hat er nicht lang an diirffen pochen/
Es hat ihm wol gegliickt
Das frewt zum héchsten mich/ dafl in defl Himmels throne
Meins Leibs Pflantz ich schon weiff/ daff so ein Engel schone
Jch hab voran geschickt.
145  Er war geheiligt dir/ er war dir auflerkohren
Zum Erstling/ ¢h er auch auff diese Welt gebohren
Driimb bleibt er billich dir/
Sey nur damit vergniigt/ ihn/ ich nicht mehr begehre/
Nur mir/ an seine statt/ ein andern/ HERR/ beschere
150 Der lebend bleibe mir. [73]
Biff dall/ O hochster Gott/ wann einst mein Stunde kommen/
Jch werd/ von hier/ von dir/ zu dir vnd ithm genommen
Do er itzt nimmer weint/
Vnd da vollkommentlich/ in dir/ mit héchsten Frewden
155 Seh/ vnd erkenn/ wie gut/ du mit vns allen beyden
O Gott/ es hast gemeint.




